
ANNOTATSIYA 

Ushbu maqolada umumta’lim maktablarida matematika fanining “Sferaga ichki 

va tashqi chizilgan koʻpyoqlar va aylanish jismlari” mavzusini oʻqitishning oʻziga 

xos xususiyatlari boʻyicha fikr mulohazalar yuritilgan. Dars jarayonida foydalanish 

mumkin boʻlgan interfaol usullardan “Mosini top” oʻyini va “Zinama zina” usulidan 

namunalar keltirilgan. 

 

Kirish. 

Pedagogik texnologiya oʻz mohiyatiga koʻra sub’yektiv xususiyatga ega. 

Qanday shakl, metod va vositalar yordamida tashkil etilishidan qat’iy nazar 

texnologiyalar: pedagogik faoliyat samaradorligini oshirishi; oʻqituvchi oʻrtasida 

oʻzaro hamkorlikni qaror toptirishi; oʻquvchilar tomonidan oʻquv predmetlari boʻyicha 

puxta bilimlarning egallanishini ta’minlashi; oʻquvchlarda mustaqil, erkin va ijodiy 

fikrlash koʻnikmalarini shakllantirishi; oʻquvchilarning oʻz imkoniyatlarini roʻyobga 

chiqara olishlari uchun zarur shart-sharoitlarni yaratishi; pedagogik jarayonda 

demokratik va insonparvarlik g’oyalarining ustivorligiga erishishni kafolatlashi zarur. 

Pedagogik texnologiya oʻz mohiyatiga koʻra sub’ektiv xususiyatga ega. Qanday 

shakl, metod va vositalar yordamida tashkil etilishidan qat’iy nazar texnologiyalar: 

pedagogik faoliyat samaradorligini oshirishi; oʻqituvchi oʻrtasida oʻzaro hamkorlikni 

qaror toptirishi; oʻquvchilar tomonidan oʻquv predmetlari boʻyicha puxta bilimlarning 

egallanishini ta’minlashi; oʻquvchlarda mustaqil, erkin va ijodiy fikrlash 

koʻnikmalarini shakllantirishi; oʻquvchilarning oʻz imkoniyatlarini roʻyobga chiqara 

olishlari uchun zarur shart-sharoitlarni yaratishi; pedagogik jarayonda demokratik va 

insonparvarlik g’oyalarining ustivorligiga erishishni kafolatlashi zarur. 

Ta’limda pedagogik texnologiyalarning asosiy maqsadi oʻqitish tizimida 

oʻquvchini dars jarayonining markaziga olib chiqish, oʻquvchilarni oʻquv 

materiallarini shunchaki yod olishlaridan, avtomatik tarzda takrorlashlaridan 

uzoqlashtirib, mustaqil va ijodiy faoliyatini rivojlantirish, darsning faol ishtirokchisiga 

aylantirishdir. Shundagina oʻquvchilar muhim hayotiy yutuq va muammolar, 

oʻtiladigan mavzularning amaliyotga tatbiqi boʻyicha oʻz fikriga ega boʻladi, oʻz nuqtai 

nazarini asoslab bera oladi. Zamonaviy ta’limni tashkil etishga qoʻyiladigan muhim 

talablardan biri ortiqcha ruhiy va jismoniy kuch sarf etmay, qisqa vaqt ichida yuksak 

natijalarga erishishdir. Qisqa vaqt orasida muayyan nazariy bilimlarni oʻquvchilarga 

yetkazib berish, ularda ma’lum faoliyat yuzasidan koʻnikma va malakalarni hosil 

qilish, shuningdek, oʻquvchilar faoliyatini nazorat qilish, ular tomonidan egallangan 

bilim, koʻnikma va malakalar darajasini baholash oʻqituvchidan yuksak pedagogik 

mahorat hamda ta’lim jarayoniga nisbatan yangicha yondashuvni talab etadi. 

 

Adabiyotlar tahlili. 

[1] maqola 3 qismdan iborat bo‘lib, o‘rta arifmetik va o‘rta geometrik qiymatlar 

bilan bog‘liq tengsizliklar muhokama qilingan. e sonining ta’rifi va u bilan bog‘liq 

tengsizliklar keltirilgan. Bunda monoton o‘suvchi va chegaralangan ketma-

ketliklarning xossalaridan foydalanilgan. Shuningdek, limitlarni hisoblashda 

tengsizliklarning ba’zi tatbiqlari bayon qilingan. 

[2] maqolada dastlab matritsalar nazariyasi haqida qisqacha ma’lumot 

keltirilgan. Oliy ta’lim muassasalarida matematika fanini o‘qitishda muammoli 

ta’limning dolzarbligi masalasi ham muhokama qilingan. Matritsalar nazariyasi 

elementlari yordamida masalalarni yechishga doir misollar keltirilgan. Birinchi 

masalada matritsali tenglamani yechish masalasi chiziqli tenglamalar sistemasi 

yechimiga keltirilgan. Ikkinchi masalada esa matritsaga mos keladigan aniqlovchining 

tartibini va berilgan ifoda yordamida ifoda belgisini aniqlash masalasi tahlil qilingan. 

[3] maqolada matematika fanini o‘rgatish jarayonida didaktik o‘yinlardan 

foydalanilanish masalasi tahlil qilingan. Darslarning qay darajada tashkillanishi bu 

o‘qituvchining ijodkorlik qobiliyatiga ham bog‘liqligi qayd qilingan. Matematik 

o‘yinlar, rasmli topishmoqlar kundalik darslarga joziba bag‘ishlashi haqida fikr 

yuritilgan. Didaktik o‘yinlar darsda ishni individuallashtirish, har bir o‘quvchining 

kuchiga mos topshiriq berish, uning qobiliyatlarini maksimal o‘stirish imkoniyatini 

berishi qayd qilingan. O‘yin orqali o‘quvchilar darsdan olgan bilimlarini 

mustahkamlashi, ularni hayotga tadbiq eta olishga tayyorlanashi haqida so‘z yuritilgan. 

[4] maqolada AKTning ta’lim jarayonida tutgan o‘rni haqida ba’zi mulohazalar 

yoritilgan. “Oliy matematika” fanida “Hosila” mavzusini o‘qitishda axborot 

kommunikatsion texnologiyalardan samarali foydalanish usullari haqida qisqacha 

ma’lumot berilgan. Fanni o‘qitishning maqsad va vazifalariga ham to‘xtalib o‘tilgan. 

AKTdan foydalanishning qulayliklari yoritilgan.  

[5] maqolada logarifmik funksiyalar haqida maʼlumotlar, logarifmik tenglama 

va tengsizliklarni yechishning ayrim usullari bayon qilingan. Keltirilgan usullar 

yordamida yechilgan tenglama va tensizliklardan namunaviy misollar yechimi bilan 

berilgan.  

[6] maqolada o‘qitishning zamonaviy metodlarini qo‘llash o‘qitish jarayonida 

yuqori samaradorlikka erishishga olib kelishi haqida fikr yuritilgan. “Vektorlar va ular 

ustida amallar” mavzusi bo‘yicha amaliy mashg‘ulotlarni o‘tkazishda “Domino” 

metodini darsda qo‘llash namunasi keltirilgan. 

[7] maqolada Oliy ta’lim tizimida o‘quv fanlararo bog‘lanish va bilimlarni 

muvofiqlashtirish tamoyili asosida o‘quv fanlarining o‘zaro bog‘liqligi va fanlararo 

bog‘lanishlarni ta’minlashga xizmat qilishi qayd qilingan. Ba’zan bir darsning o‘zida 

bir nechta fanlarga murojaat qilinishi, darslarning qay darajada tashkillanishi bu 

o‘qituvchining ijodkorlik qobiliyatiga ham bog‘liqligi haqida fikr yuritilgan. 

[8] maqolada “Nomanfiy butun sonlar to‘plami” mavzusini o‘rganishda “Jadval” 

grafik organayzer metodidan foydalanish masalasi ko‘rib chiqilgan. Bu metodni 

o‘zlashtirib, o‘quvchilar o‘rganilayotgan mavzu haqida tushunchaga ega bo‘lishlari, 

ularning tarkibiy qismlarini aniq tasvirlay olishlari haqida fikr yuritilgan. Mavzu 

mazmunini yaxshiroq tushunishga, tavsiflashga, mavzu bo‘yicha tushunchalar va 

faktlarning o‘zaro bog‘liqligini aniqlashga yordam beradigan ushbu metodni darsda 

qo‘llash namunasi keltirilgan. 

[9] maqolada umumta’lim maktablarida matematika fanining dasturini o‘qitish, 

uning o‘rganish obyekti, o‘qitishning xususiyatlari, o‘qitish umumiy metodikasining 

qonun va qoidalarining aniq mavzu materiallariga tadbiq qilish yo‘llari, o‘quvchilarda 

mustaqil mantiqiy fikrlash qobiliyatlarini shakllantirish bilan birga ularda 

matematikaning qonuniyatlarini o‘rganishga bo‘lgan qiziqishlarini tarbiyalash haqida 

so‘z yuritilgan. 

[10-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

 

Asosiy qism. 

Bizga maktab matematika kursidan yaxshi ma’lumki, “Sferaga ichki va tashqi 

chizilgan koʻpyoqlar va aylanish jismlari” mavzusidan oldin “Shar va uning 

kesimlari” mavzusi bilan oʻquvchilar tanishib oʻtgan. Biz oʻtilgan mavzuni takrorlab 

olish uchun “Mosini top”, “Zinama zina”, “Aqliy hujum” metodidan foydalanib 

mavzuni takrorlab olishni tavsiya qilamiz. 

Agar koʻpyoqning hamma uchlari shar sirtida yotsa, koʻpyoq sharga ichki 

chizilgan deyiladi (1-rasm). Shar esa koʻpyoqqa tashqi chizilgan deb yuritiladi. 

Ma’lum boʻlishicha, har qanday uchburchakli piramidaga yagona tashqi shar chizish 

mumkin. Shuningdek, toʻg‘ri prizmaning asosiga tashqi aylana chizish mumkin boʻlsa, 

bunday prizmaga tashqi shar chizish mumkin va aksincha. Agar koʻpyoqning hamma 

yoqlari shar sirtiga urinsa, bunday koʻpyoq sharga tashqi chizilgan deyiladi (2-rasm). 

Shar esa koʻpyoqqa ichki chizilgan deb yuritiladi. Ma’lum boʻlishicha, har qanday 

uchburchakli piramidaga yagona ichki shar chizish mumkin. Shuningdek, toʻg‘ri 

prizmaning asosiga ichki aylana chizish mumkin va prizma balandligi shu aylana 

diametridan iborat boʻlsa, bunday prizmaga ichki shar chizish mumkin va aksincha. 

Quyidagi munosabatlarning ham oʻrinli boʻlishini mustaqil asoslang. 

1. Asosiga ichki chizilgan aylana radiusi r1 ga, asosidagi ikki yoqli burchagi α ga teng 

boʻlgan muntazam piramidaga r radiusli shar ichki chizilgan boʻlsa, r = r1sinα / 

(1+cosα) tenglik oʻrinli boʻladi. 

2. Balandligi H ga, yon qirrasi l ga teng boʻlgan muntazam piramidaga R radiusli shar 

tashqi chizilgan boʻlsa, 2 2l HR   tenglik oʻrinli boʻladi. 

1-masala. Muntazam piramidaga tashqi chizilgan sharning markazi uning oʻqida 

yotishini isbotlang. 

Isbot. Sharning O markazidan piramida asosi tekisligiga OA perpendikular 

tushiramiz (3-rasm).  

X piramida asosining ixtiyoriy bir uchi boʻlsin. Pifagor teoremasiga koʻra 

2 2 2 2 2AX OX OA R OA    boʻladi. Shunday qilib, AX kesmaning uzunligi piramida 

asosining istalgan uchi uchun aynan bir xil. Bu esa A nuqta piramida asosiga tashqi 

chizilgan  aylananing markazi ekanini anglatadi. Demak, sharining O markazi 

piramidaning oʻqida yoadi. 

 

Agar silindr asoslarining aylanalari shar sirtida yotsa, silindr sharga ichki chizilgan 

deyiladi (4-rasm), shar esa silindrga tashqi chizilgan deb yuritiladi.  Agar shar sirti 

silindrning asoslari va yon sirtiga urinsa, shar silindrga ichki chizilgan deyiladi (5-

rasm), silindr esa sharga tashqi chizilgan deb yuritiladi. Ma’lum boʻlishicha, 

silindrning yasovchisi asos diametriga teng boʻlsa, unga tashqi shar chizish mumkin. 

Shuningdek, quyidagi munosabatlarning ham oʻrinli boʻlishini mustaqil asoslang. 

1. Silindrga shar ichki chizilgan boʻlsa, silindrning oʻq kesimi kvadrat va 

sharning radiusi silindr asosining  radiusiga teng boʻladi. Silindrning balandligi H, 

asosining radiusi R, ichki chizilgan shar radiusi r boʻlsa, u holda H = 2r; R = r. 

2. Diagonali d ga teng boʻlgan silindrga R radiusli shar tashqi chizilgan boʻlsa, 

d = 2 R. 

Agar konusning uchi va asos aylanasi shar sirtida yotsa, konus sharga ichki 

chizilgan deyiladi (6-rasm), shar esa silindrga tashqi chizilgan deb yuritiladi. Agar shar 

sirti konusning asosi va yon sirtiga urinsa, shar konusga ichki  chizilgan deyiladi (7-

rasm), konus esa sharga tashqi chizilgan deb yuritiladi. 

Ma’lum boʻlishicha, har qanday konusga ichki va tashqi shar chizish mumkin.  

1. Asosining radiusi R ga, yasovchisi bilan asos tekisligi orasidagi burchagi a ga 

teng boʻlgan konusga r1  

radiusli shar ichki chizilgan boʻlsa, u holda    r1 = R sinα (1 + cosα). 

2. Balandligi H ga, yasovchisi l ga teng boʻlgan konusga R1 radiusli shar tashqi 

chizilgan boʻlsa, u holda  l2 = 2 HR1. 

3. Asoslarining radiuslari R va r ga, balandligi H ga, yasovchisi l ga teng boʻlgan 

kesik konusga r1 radiusli  

shar ichki chizilgan boʻlsa, u holda    H = 2r1   va   l = R + r. 

2-masala. Sharga tashqi chizilgan kesik konusning yasovchilari oʻrtalaridan 

oʻtuvchi tekislik bilan shu kesik konus hosil qilgan kesimning yuzi 4π ga teng. Kesik 

konusning yasovchisini toping. 

Yechish. Kesik konus yasovchilari oʻrtalaridan oʻtuvchi tekislik uni doira 

boʻylab kesadi. Bu doiraning radiusi r ga teng boʻlsin. Masalaning shartiga koʻra 

2 4r  . Bu yerdan r = 2 ekanini topamiz. Kesik konusning oʻq kesimida teng yonli 

trapetsiya hosil boʻladi. Bu trapetsiyaning oʻrta chizig‘ini  topamiz: l = 2r = 4. Kesik 

konus sharga tashqi chizilgani uchun trapetsiyaga ichki aylana chizish mumkin. Shu 

sababli trapetsiyaning yon tomoni x uning oʻrta chizig‘i l ga teng boʻladi: x = l = 4.  

